
TÍÐINDI

Danir vilja ikki loyva 28 ára gomlu Constansu Kesseh til Føroya at 
búgva saman við manni sínum, 54 ára gamla Kára við Rættará.

Danjal av Rana

- Kona mín er útstoytt úr sam
felagnum, nú danskir myndug
leikar ikki vilja loyva henni til 
Føroya. Hon mátti flyta úr 
landsbygdini og tí annars 
trygga og kenda umhvørvin
um, sum hon var partur av, 
áðrenn vit giftust. Nú er hon, 
orsaka av hesi ótryggu 
millumstøðuni, útihýst frá 
samfelagnum. Hon mátti flyta 
inn í ein stórbý, har einligar 
kvinnur eru sera sárbarar. Eg 
eri ørkymlaður av støðuni og 
bangin um konu mína, sigur 
Kári við Rættará.

28 ára gamla Constanse 
Kesseh úr Gana gjørdi fyri 
trimum árum síðani tann 
stóra brølaran at gifta seg við 
einum føroyingi, 54 ára gamla 
Kára við Rættará. 15. januar 
var trý ára brúdleypsdagur 
teirra. Enn hava tey ongan av 
teimum hildið saman.

Aldursmunurin er ov stórur, 
tey giftust ov tíðliga og kendu 

ikki hvønn annan nóg væl, 
sigur Útlendingastýrið, sum tí 
hevur havnað umsókn teirra 
um familjusamanføring.

Tey bæði hittust á sumri í 
2015 á eini heimasíðu fyri krist
in. Tey fullu skjótt fyri hvørj
um øðrum og í januar 2016 fór 
Kári við Rættará til Gana at 
giftast. Tveir dagar seinni 
hildu tey veitslu fyri 150 gest
um.

- Eg rindaði brúðarpening 
og helt stóra veitslu fyri allari 
familjuni, við 150 gestum. Hví 
skuldi eg gjørt alt hetta, um 
talan einans var um eitt pro
forma-hjúnaband, spyr Kári 
við Rættará.

Lærdi seg at tosa føroyskt
Í mars mánað í 2016 flytir Con
stanse Kesseh til mannin í Før
oyum. Tey søkja um uppi
haldsloyvi, Constanse Kesseh 
roynir at fella til í Føroyum og 
byrjar á málskeiði. Eftir stutta 
tíð megnar hon at orða setn
ingar á føroyskum og framtíð

in er bjørt. Tey droyma um at 
hon skal fáa eitt starv.

Í oktobur fer dreymurin tó í 
knús. Hetta er spæl fyri gallar
ínum metir Útlendingastýrið. 
Constanse Kesseh fær 15 dagar 
at pakka sínar ognir og fara av 
landinum aftur. 

Síðani hevur útlendinga
stýrið noktað teimum familju
samanføring tvær ferðir og 
hvussu víkir og vendir, so vil 
Útlendingastýrið ikki trúgva 
teimum. Har eru tey sannførd 
um, at endamálið við hjúna
bandinum einans er at tryggja 
Constansu Kesseh eina bjarta 
framtíð í ríka vesturheiminum. 
Tey óttast, at so skjótt hon 
hevur fingið uppihaldsloyvi í 
danska ríkinum, fara hon og 
Kári við Rættará til hvør sítt.

Kári við Rættara ilskast inn 
á Útlendingastýrið og ákærir 
tey fyri als ikki at hava kannað 
umstøðurnar, hvørki í Føroy
um ella í Gana.

- Tey hava einans hugt eftir 
umsókn okkara og í veruleik

anum kókað okkum niður til 
tvey tøl – 26 ár og tveir dagar. 
Og so halda tey seg vita nokk 
til at havnað okkara umsókn, 
sigur hann. 26 ár vísir til ald
ursmunin millum tey bæði og 
tveir dagar er tíðin frá tey hitt
ust fyrstu ferð andlit til andlit 
til tey giftust í Gana.

Danir kenna ikki til Føroyar
Kári við Rættará heldur, at 
hetta vísir, at danskir myndug
leikar ikki kenna til føroysk 
viðurskifti.

- Føroyingar hava altíð gift 
seg við útlendingum. Í 2017 
kom ein kvinna um vikuna til 
Føroya at møta monnum, sum 
tær høvdu hitt á altjóða dat
ingsíðum. Onkrar giftast 
beinanvegin, aðrar bíða eina 
tíð, sigur hann og heldur, at 
málið hevði verið loyst sera 
skjótt, um Útlendingastýrið 
vendi sær til eitt nú Útlend
ingastovuna, sum lættliga 

kundi váttað, at tey bæði vóru 
gift, livdu saman og at teirra 
hjúnaband ikki víkir frá øðrum 
hjúnabondum, har annar mak
in er útlendingur.

4. juni í fjør fekk Kári við 
Rættará svar frá Útlendinga- 
og integratiónsaðalráðnum í 
Danmark, sum staðfestir av
gerðina hjá Útlendingastýrin
um. Constanse Kesseh fær ikki 
uppihaldsloyvi í Føroyum. Tey 
klaga hesa avgerðina, men 19. 
septembur fáa tey endaligt 
svar um, at avgerðin verður 
standandi. 

Tey eru tó framvegis gift. 
Eini tvær – tríggjar ferðir um 
árið vitjar Kári við Rættará 
konu sína í Gana. Tey droyma 
framvegis um at sleppa at 
búgva saman sum hjún í 
Føroyum. Constanse Kesseh 
sleppur ikki til Føroya fyribils. 
Hon fær ikki longur ferða
fólkavisum til Føroya, tí 
danskir myndugleikar meta 

EG ERI BANGIN 
UM KONU MÍNA

Kári og Constanse beint eftir trúlovingina

Constanse og Kári við mammu Kára, Astrun


